Grosse Gott
Jesus hät sich für das igsetzt
Was ihm wichtig gsi isch:
Für Mänsche, wo usgschlosse gsi sind.
Für Mänsche, wo kei Hoffnig me gha händ.
Für Mänsche, wo Hilf brucht händ.

Doch grad Mänsche händ dä Jesus umbracht,
Will er so gläbt hät, wiä Du das willsch, grosse Gott.

Dä Jesus hät sich vo Dir verlaa gfühlt,
Aber Du bisch bi ihm gsi.

Mir bittet dich Gott, lahn öis Mänsche gschpüre
Dass Du immer bi eus bisch.

Und lahn eus das grad bsunders gschpüre, 
wänn mir eus däfür isetzed,
so z läbe wie Du es vo eus möchtisch.

